
	1. Անհրաժեշտ է հստակեցնել, թե ի՞նչ hամայնքային մասհանումների ծախսման ծրագրի նախագծի (այսուհետ՝ Ծրագիր) «հիմնավորող փաստաթղթերի» մասին է խոսքը՝  Նախագծի հավելվածի (այսուհետ՝ հավելված) 5-րդ կետի 2-րդ ենթակետում. ո՞ւմ կողմից և ի՞նչ ընթացակարգով տրամադրվող:
	1. Ընդունվել է:

Նախագծի Հավելվածի 5-րդ կետի 2-րդ ենթակետում «Հիմնավորող փաստաթղթեր» եզրույթը փոխարինվել է «Ծրագրի անհրաժեշտության հիմնավորումը» եզրույթով:

	2. Լրացուցիչ խմբագրման կարիք ունի հավելվածի 6-րդ կետի 2-րդ ենթակետում տեղ գտած «սույն կետով» եզրույթը՝ անհարկի տարընթերցումներից խուսափելու նպատակով:
	2. Ընդունվել է:

    Նախագծի Հավելվածի 6-րդ կետի 2-րդ ենթակետում տեղ գտած «սույն կետով» եզրույթը փոխարինվել է «սույն հավելված 6-րդ կետով սահմանված ժամկետը» եզրույթով:

	3. Անհրաժեշտ է խմբագրել, թե ի՞նչ «այլ իրավական ակտերի» մասին է խոսքը հավելվածի 7-րդ կետի 1-ին ենթակետում:
	3. Ընդունվել է:

Նախագծի Հավելվածի 7-րդ կետի 1-ին ենթակետից «այլ իրավական ակտերի» բառերը հանվել են:

	4. Խմբագրման կարիք ունի հավելվածի 7-րդ կետի 2-րդ ենթակետը, քանի որ հասկանալի չէ, թե ի՞նչ «իրականության» մասին է խոսքը:
	4. Ընդունվել է:

   Նախագծի Հավելվածի 7-րդ կետի 2-րդ ենթակետը խմբագրվել է:

	5. Հստակեցման կարիք ունի հավելվածի թե ի՞նչ «այլ» ծրագրային կամ ռազմավարական նշանակության փաստաթղթերի մասին է խոսքը՝ հավելվածի 7-րդ կետի 5-րդ ենթակետում:
	5. Ընդունվել է:

    Նախագծի Հավելվածի 7-րդ կետի 5-րդ ենթակետից «այլ» բառը հանվել է:

	6. Պարզաբանման և խմբագրման կարիք ունի հավելվածի 7-րդ կետի 6-րդ ենթակետը, քանի որ վերջինս՝ բովանդակային առումով, կրկնում է նույն կետի 5-րդ ենթակետին, ինչպես նաև խնդրահարույց է 6-րդ ենթակետով ներկայացված կարգավորումը, քանի որ տեղ գտած ձևակերպումից ստացվում է, որ հնարավոր է այնպիսի իրավիճակ, երբ Կառավարության կողմից սահմանված միջոցառումները կարող են չբխել մարզի կամ համայնքի ծրագրերից: 
	6. Ընդունվել է :

  Նախագծի Հավելվածի 7-րդ կետի 5-րդ և 6-րդ ենթակետերը միավորվել են: 

	7. Լրացուցիչ հիմնավորման կարիք ունի հավելվածի 8-րդ կետը, մասնավորապես՝ վերոնշյալ կետում առկա հղումը (քանի որ հասկանալի չէ, թե օրինակ՝ ինչո՞ւ է լիազոր մարմինը վերադարձնում Ծրագիրը լրակազմման, եթե նախատեսվող միջոցառումները չեն բխում մարզի կամ համայնքի զարգացման կամ ռազմավարական նշանակության փաստաթղթերից և չունեն համայնքի սոցիալ-տնտեսական զարգացման ուղղվածություն):

	7. Ընդունվել է :

Լրամշակված Հավելվածի 8-րդ կետը խմբագրվել է՝ լրամշակված նախագծի 5-րդ կետը հանվել է Ծրագիրը կամ Ծրագրի փոփոխությունները լրակազմման ներկայացնելու հիմքերից, այն նախատեսվել է որպես մերժման հիմք:

	8. Առաջարկում ենք ցուցաբերել միասնական մոտեցում՝ հավելվածի 10-րդ ենթակետով առաջարկվող և Ծրագրի ծանուցմանը վերաբերվող կարգավորումների սահմանման հարցում:
	8. Ընդունվել է:

Լրամշակված  Հավելվածի 10-րդ կետը խմբագրվել է:




